
GOUVÈNÈ CUOMO ANONSE ANKÈT DFS NAN KONPAYI ASIRANS-VI FÈ REKOUVREMAN PLIS PASE YON 
KA MILYA DOLA NAN AVANTAJ KI PA PEYE POU KLIYAN KI TOUPATOU NAN PEYI A 

 

Ankèt la Jwenn Anpil Dizèn Milye Kontra Pa t Peye Paske Konpayi Asirans yo Pa Tcheke Si Moun ki Gen 
Kontra yo Te Mouri 

 

Ankèt la Te Ede 7.525 Nouyòkè Touche Prèske $100 Milyon Dola nan Peman Asirans-Vi 
 

Administrasyon Cuomo Se Premye Administrasyon nan Peyi a Ki Egzije Konpayi yo pou Fè Fanmi yo 
Konnen Avantaj ki Pa Peye yo, lanse Nouvo Lokalizatè Kontra ki Pèdi nan Entènèt 

Jodi a, Gouvènè Andrew M. Cuomo te anonse yon ankèt Depatman Sèvis Finansye (DFS) nan fason 
konpayi asirans yo te chèche jwenn moun ki gen kontra asirans-vi yo te pèmèt 32.715 peman pou kliyan 
ki toupatou nan peyi a pou yon total $262,2 milyon dola, ansanm avèk 7.525 peman pou yon total $95,9 
milyon dola pou Nouyòkè yo. 
 

Ankèt DFS la te jwenn anpil konpayi asirans te resevwa yon lis dènye ka lanmò yo regilyèman nan 
Administrasyon Sekirite Sosyal, men yo pa t gen obligasyon pou itilize lis la, epi poutèt sa, yo pa t itilize 
lis la pou detèmine si yon moun ki te gen kontra asirans lan te mouri. Sa vle di si yon manm fanmi te pa t 
konnen te gen yon kontra asirans-vi, oswa senpleman si manm fanmi an te bliye fè yon reklamasyon nan 
konpayi asirans lan, yo pa t peye kontra a. Poutèt sa, anpil dizèn milye fanmi pa t resevwa avantaj 
asirans-vi yo. 
 

Anmenmtan, ankèt la te jwenn konpayi asirans yo te souvan itilize lis dènye ka lanmò yo pou verifye 
sitiyasyon moun k ap resevwa chèk anwite, epi, lè yo te verifye yon ka lanmò, konpayi asirans lan te 
sispann peman anwite a.  
 

Gouvènè Cuomo di konsa, “Ankèt sa a fè li vin klè nèt pou montre yon bagay dwe fèt pou asire fanmi ki 
nan New York yo resevwa avantaj asirans-vi yo dwe yo. Apre ankèt sa a, kounye a, New York ap egzije 
konpayi asirans yo pou yo chèche san pran souf lis dènye ka lanmò yo pou yo peye lajan ba benefisyè yo 
olye yo pran nan pyèj, epi yon nouvo sitwèb pral ede fanmi yo chèche kontra yo pèdi oswa bliye.” 
 

Sipè-entandan DFS, Benjamin M. Lawsky di konsa, “Depatman an resevwa apèl moun souvan ki di konsa, 
‘Mwen konnen para mwen yo te gen asirans, men mwen pa kapab jwenn kontra a, epi mwen konnen ki 

konpayi asirans ki te bay kontra a. Pa gen rezon senp pou konpayi asirans yo pa ta dwe abandone lis 
kontra yo avèk baz done endèks lanmò souvan. Fè tchèk sa yo nan òdinatè pa yon fado, epi avantaj pou 
kliyan yo enpòtan.” 
 

Kòm yon rezilta ankèt li a, eta a egzije te egzije konpayi asirans yo pou itilize  Fichye Mastè Lanmò 
Administrasyon Sekirite Sosyal pou mennen ankèt sou kontra yo lè pa gen reklamasyon ki fèt pou yo, 
epitou pou jwenn benefisyè ki kalifye pou avantaj yo, men ki pa fè reklamasyon yo. New York se te 
premye eta a ki te mande verifikasyon kontra epi l ap bay yon règleman pou egzije aksyon sa a pidevan. 
Apre piblikasyon règleman an, konpayi asirans yo te rapòte yo te verifye apeprè 89,58 milyon dosye. 
Konpayi asirans yo toujou ap mennen ankèt sou plis pase 445.000 posib kontra asirans pou reklamasyon 
ki pa peye. 
 

Kèk nan pi gwo peman apa ki fèt jiska prezan gen ladan ki anba la a:  

• $344.757,37 pou yon benefisyè Northport, New York sou yon kontra asirans endividyèl kote 
moun ki te gen asirans lan te mouri nan ane 2007. 
• $217.031,88 pou yon benefisyè nan Rockville Center, New York sou de (2) anwite endividyèl 
kote moun ki te gen anwite a te mouri nan ane 2006. 
• $138.051,81 pou yon benefisyè Queens, New York sou yon kontra asirans endividyèl kote 
moun ki te gen asirans lan te mouri nan ane 1998. 
• $107,399.60 pou yon benefisyè nan Brooklyn, New York sou yon anwite endividyèl kote moun 
ki te gen anwite a te mouri nan ane 2005. 

 

Gouvènè Cuomo te anonse tou, kòm yon rezilta ankèt la, eta a te lanse yon Lokalizatè Kontra ki Pèdi nan 
Entènèt pou ede Nouyòkè yo jwenn kontra asirans-vi yo ki te pèdi oswa ki te egare. Ou kapab jwenn 
aplikasyon rechèch Lokalizatè Kontra ki Pèdi a nan sitwèb NYPolicyFinder.com. Ou ka itilize pwogram 
nan pou chèche kontra asirans yo ak kontra anwite yo. 
 

Y ap soumèt aplikasyon rechèch kontra yo ba DFS, k ap voye avi elektwonik ba konpayi asirans-vi yo ak 
ba sosyete fratènèl avantaj New York yo. 
 

Konpayi asirans yo ap chèche dosye yo pou detèmine egzistans yon kontra asirans-vi oswa yon kontra 
anwite. Answit, konpayi asirans yo ap voye rapò rezilta sou fòme elektwonik ba DFS nan 30 jou, epi DFS 
ap voye avi ba moun ki fè demann yo kit konpayi asirans lan te idantifye oswa pa idantifye yon kontra 
asirans. Si konpayi asirans lan idantifye yon kontra asirans, l ap kòmanse pwosesis reklamasyon an pou 
peye lajan an ba benefisyè yo. 
 

Pou jwenn plis enfòmasyon sou DFS, ale sou Entènèt nan adrès www.dfs.ny.gov. 

